
Sofia Geisler 
Inuit Ataqatigiit sinnerlugit Inatsisartunut ilaasortaq 
 

§ 37 naapertorlugu apeqqutip nr. 108/2021-p akineqarnera. 
 

Asasara Sofia Geisler 

 

Inatsisartut suleriaasianni § 37, imm. 1 naapertorlugu Naalakkersuisunut apeqqutinik 

saqqummiussaqarputit. 

 Naalakkersuisut apeqqutigineqartunut qujapput, taakkulu tullinnguuttuni issuarneqarput 

akineqarlutillu.  

 

 
 

1. Naalakkersuisut qinnuigineqarput paasissutissiissutigeqqullugu innuttaasut ilaat, 
illoqarfiit napparsimavillit avataanni najugaqartut, aamma naartusut 
milutsitsisulluunniit Covid-19-imut akiuussutissap taakkununnga 
atorneqarsinnaanerata akuersissutigineqannginnerani siullermeertumik 
akiuussuserneqanngitsut qassiunersut. 

Akissut: 

Maannamut naartusut milutsitsisullu nunaqarfinni najugallit qasserpiaat Covid-19-imut 
akiuussutissamik siullermik kapitissimanersut oqaatigissanerlugu ajornarpoq, tassunga 
ilaatigut  pissuteqarpoq arnat qassit milutsitsinissaminnik aalajangersimasut aammalu 
qanoq sivisutigisumik milutsitsinissaat assigiinngiiaartarnerat.  

Naalakkersuisut taamaasillutik naartusunik milutsitsisunillu nunaqarfinni najugalinni 
COVID-19-imut akiuussutissamik siullermik kapitinngitsoorsimasunut kisitsisit 
ilimagineqartuniit aallaavilinnik naatsorsuusiorsimapput, taamani akiuussutissamik 
kapitinnissamut maleruaqqusat pissutaallutik.  Ilimagineqartut ukiup siuliani meeqqat 
inuullutik inunngortut anaanaasorlu nunaqarfimmi najugaqartutut allattorsimasut 
amerlassusaat aallavigineqarsimapput1 - takussutissiaq 1 takuuk. Una immikkoortitsineq 
toqqarneqarsimavoq § 37-apeqqummi tunngaviliinermi nunaqarfiit isorliunerusullu 
pillugit apeqquteqartoqarnera pissutaalluni.  

 

                                                           
1 Kisitsisit Naatsorsueqqissaartarfiup naatsorsuutaanit meeqqat inuullutik inunngortut ukiuni 2017, 2018, 

2019 aamma 2020-imi, anaanaasup najungaqarfia nunaqarfiusutut allattorsimasunit amerlassusit 
tigusaapput. Naatsorsuutit stat.gl-imi nassaarineqarsinnaapput. 
2 Ilimagineqartumik kisitsisit aallaavigaat, arnat meeraq qaammatini siullerni 12-ini milutsitsinerat. 

Takussutissiaq 1:  Naartusut milutsitsisullu nunaqarfinni najugallit COVID-19-imut akiuussutissamik 
siullermik kapitissimanngitsut ilimagineqartut amerlassusaat. 

 

2. Naalakkersuisut qinnuigineqarput paasissutissiissutigeqqullugu naartusut 
milutsitsisullu illoqarfiit napparsimavillit avataanni najugaqartut 
akiuussusersorneqarnissaannut pilersaaruteqartoqarnersoq, taamaappallu 
tamatuma qaqugu ingerlanneqarnissaa ilanngullugu. 

Akissut: 

Pilersaarutaavoq naartusut milutsitsisullu nunaqarfinni najugallit tamarmik, 
peqqinnissaqarfiup nunaqarfinnut angalanissaannut atatillugu akiuussutissamik 
kapitissinnaanissaat neqeroorutaassasoq, imaluunniit innuttaasoq allamik 
peqquteqarluni illoqarfimmeeriataassaguni. 

 

Illoqarfinni naartusut milutsitsisullu saaffiginnillutik imaluunniit kapitiffissamut 
neqeroorfinnut ornigutiinnarsinnaapput COVID-19-imut akiuussutissamik 
kapitinnissamut peqqinnissaqarfimmulluunniit piffissamik inniminniisinnaanissaat 
atuuppoq.  

 

Naalakkersuisut tamatuma saniatigut innersuussipput inuutaasunut tamanut COVID-19-
imut akiuussutissamik kapitikkusuttut, tulliani akiuussutissamik kapuuinissamut 
pilersaarutaasut  corona.nun.gl-ikkut malinnaaviginissaat.  

 

3. Naalakkersuisut qinnuigineqarput innuttaasut, illoqarfiit napparsimavillit 
avataanni najugaqartut, qassit aappassaa 
akiuussusersorneqarsimannginnersut. 

Akissut: 

Naalakkersuisut Peqqinnissaqarfiup qitiusumik immikkoortuisa assigiinngitsut 

nunaqarfittaanni akiuussutissiinerit killiffiannik ataatsimut takutitsisinnaajumallutik, ataani 

takuneqarsinnaasunik naatsorsuusiorput. Inuit suli Covid-19-imut siullermik 

akiuussutissinneqarsimanngitsut amerlassusaat tabelimi 2-mi takuneqarsinnaavoq. 

Tamatuma saniatigut siullermik akiuussutissinneqarsimasut sulili aappassaanik 

kapitissimanngitsut amerlassusaat tabelimi 3-mi takuneqarsinnaavoq. Aqqaneq 

aappeereersut nunaqarfimmi najugaqartut tamarmik naatsorsukkanut ilaapput. 

 

Peqqinnissaqarfik Avannaa Disko Kujataa Qeqqa Sermersooq 

Amerlassusaat 705 366 192 285 235 
Tabeli 2: Nunaqarfinni inuit COVID-19-imut suli akiuussutissinneqarsimanngitsut amerlassusaat.  2021-imi 

aggustip ulluisa aqqarnanni naatsorsukkat. 

Peqqissaaveqarfik Avannaa Qeqertarsuaq Kujataa Qeqqqa Sermersooq 

Amerlassutsit 580 236 116 189 92 
Tabeli 3: Nunaqarfinni inuit akiuussutissamik siullermik kapitissimasut, akiuussutissamilli naammassillutik 

kapitissimanngitsut amerlassusaat.   Naatsorsuutit ulloq 11. august 2021-imi suliaapput. 

 

Maluginiaqquneqassaaq tabelimi 2-mi 3-milu kisitsisaasut piffissami pineqartumi, tassa 

ulloq 11. august 2021-minngaannersuuneri. Akiuussutissamik kapuuineq suli 

ingerlarsuleruttorpoq, taamaammallu kisitsisit allanngorartuassallutik akiuussutissamik 

kapitittut amerliartorneranni. 

 

Nittartakkatigut corona.nun.gl-ikkut akiuussutissamik kapuuinissamut pilersaarutaasut 

pillugit paasissutissanik nassaartoqarsinnaavoq. Nittartagaq ingerlaavartumik 

nutarterneqartassammat inuuttaasut innersuunneqarput   corona.nun.gl-ikkut 

malinnaajuarnissat. 

 

Inussiarnersumik inuulluaqqusillunga 

Med venlig hilsen 

 

 

 

Kirsten L. Fencker 


